
ᐃᓄᓐᓂᑦ ᑲᑎᒪᑎᑦᑎᓂᖅ: 27 ᐋᒡᒋᓯ 2024  

ᐋᖅᑭᑦᑕᐅᔪᖅ: 21 ᔮᓐᓄᐊᕆ 2025 

 

 

ᐱᔾᔪᑎᒋᔭᐅᔪᒥᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᓂᕐᒧᑦ ᐱᖁᔭᖅ, R.S.N.W.T., 1988, c. L-2  

 

 

ᐊᒻᒪ ᐱᔾᔪᑎᒋᔭᐅᔪᒥᑦ ᖃᐅᔨᓴᖅᑕᐅᓂᖓᓄᑦ ᐱᓕᕆᓂᖃᕐᓂᖓᓄᑦ ᒪᐃᑯ ᕼᐃᐊᓄᕆ ᐱᐊᓄ, ᐃᓚᒋᔭᐅᔪᖅ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

 

______________________________________________________________________________ 

 

ᐋᖅᑭᑦᑕᐅᓂᖓ ᑲᑎᒪᔨᕋᓛᑦ ᖃᐅᔨᓴᓂᕐᒧᑦ 

______________________________________________________________________________ 

 

 

 

ᑐᓂᔭᐅᑎᓪᓗᒍ ᑐᓴᖅᑎᑎᔾᔪᑎ ᑲᑎᒪᔨᕋᓛᓄᑦ ᖃᐅᔨᓴᓂᕐᒧᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ (“LSN”) 

ᒥᔅᑕ ᒪᐃᑯ ᒪᐃᑯ ᕼᐃᐊᓐᓄᕆ ᐱᐊᓄᒧᑦ (“ᒥᔅᑕ. ᐱᐊᓄ”) ᑎᒃᑯᐊᖅᓯᓂᖓ ᒥᔅ. ᒥᐅᕆᓖ ᕌᔅᒥᐅᓴᓐ, ᒥᔅᑕ ᓯᑎᕙᓐ 

ᒫᓐᓯᐅᓪ ᐊᒻᒪ ᒥᔅ. ᓯᐅᕋ ᕙᐃᑦ, ᐃᓚᒋᔭᐅᔪᑦ  ᖃᐅᔨᓴᓂᕐᒧᑦ ᓈᒻᒪᓴᖏᒍᑕᐅᔪᓄᑦ ᑲᑎᒪᔨᕋᓛᓄᑦ ᖃᐅᔨᓴᕐᓂᖃᕐᓗᑎ.  

 

ᐃᒪᐃᒻᒪᑦ:  

 

1.  ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ ᐃᓱᒪᒋᔭᖃᖅᓯᒪᔪᑦ ᑖᓐᓇ ᒥᔅᑕ ᐱᐊᓄ  

 ᐱᓕᕆᓂᖃᖅᓯᒪᓪᓗᓂ ᐃᒪᓐᓇᐃᑦᑑᒍᓐᓃᖅᑐᓂ ᐊᒻᒪ ᐊᔪᖏᓐᓂᖃᓂᕐᒧᑦ ᐱᓕᕆᑲᒻᒪᔅᓯᒪᓪᓗᓂ 

ᖃᓄᐃᓘᕐᓂᖃᖅᓯᒪᓐᓇᓂ ᐊᑕᖏᖅᑐᒋᑦ ᒪᓕᒐᓕᕆᓂᕐᒧᑦ ᐱᔨᑦᑎᖅᑕᓄᑦ ᐱᓕᕆᔭᐅᓯᒪᔪᑦ ᐱᔨᑦᑎᖅᑕᒧᑦ 

ᑭᒡᒐᖅᑐᐃᓪᓗᓂ ᐊᑐᐊᒐᕐᓂ ᐱᔪᓐᓇᕐᓂᖓᓂᕐᒧᑦ ᒪᓕᒐᓕᕆᔨᐅᓗᓂ, ᐊᒻᒪ ᐱᑕᖃᖅᑎᑎᖏᓐᓂᖓᓄᑦ ᑐᓐᖓᓇᖅᑐᒥ, 

ᐊᑕᖐᑦᑎᐊᖅᑐᓂ, ᑕᕝᕙᑦᑕᐅᑎᒋᒥᑦ, ᐱᓕᕆᔪᓐᓇᓂᕐᒧᑦ, ᑭᖑᕙᖏᑦᑐᒥ, ᐃᖅᑲᓇᐃᔭᑦᑎᐊᓂᕐᒧᑦ, ᑲᒪᑦᑎᐊᓂᕐᒥᑦ, 

ᐊᐅᓚᓂᖃᑦᑎᐊᓂᕐᒥᑦ ᐊᒻᒪ ᐃᓄᓐᓄᑦ ᐱᔨᑦᑎᖅᑐᓂ ᐱᔨᑦᑎᖅᑕᐅᔪᒧᑦ ᐱᑕᖃᕆᐊᖃᖅᑎᑕᐅᔪᓂᑦ ᒪᓕᒐᖏᑦ 3.1−2 

ᐊᒻᒪ 3.2−1 ᓄᓇᕗᑦ ᕚᓯᖓ ᑲᑐᔾᔨᖃᑎᒌᖏᑦ ᒪᓕᒐᕐᓄᑦ ᑎᒥᐅᔪᓂᑦ ᑲᓇᑕᒥ ᐊᑐᖅᑕᐅᔪᓐᓇᖅᑐᖅ ᒪᓕᒐᖏᑦ 

ᐊᔪᖏᓐᓂᖃᓂᕐᒧᑦ ᐱᓕᕆᓂᕐᒧᑦ (“ᐊᑐᖅᑕᐅᔪᓐᓇᖅᑐᖅ ᒪᓕᒐᖏᑦ”); 

 

 

2.  ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ ᐊᒻᒪ ᒥᔅᑕ ᐱᐊᓄ ᑲᑐᑎᓪᓗᑎ ᑐᓂᓯᓚᐅᖅᑐᑦ 

ᐊᖏᕈᑕᐅᓯᒪᔪᓂᑦ ᐅᓂᒃᑳᓂᑦ ᖃᓄᐃᓐᓂᐅᔪᓂᑦ ᐊᑦᑐᐊᓂᓕᓐᓄᑦ ᒥᔅᑕ ᐱᐊᓄ ᐱᓕᕆᓂᖓᓄᑦ; ᐊᒻᒪ, 

 

3.  ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ ᐊᒻᒪ ᒥᔅᑕ ᐱᐊᓄ ᑲᑎᓪᓗᑎ ᐱᑕᖃᖅᑎᑦᑎᓚᐅᖅᑐᑦ 

ᐊᑐᓕᖁᔭᐅᔪᓂᑦ ᖃᓄᐃᓕᑎᑕᐅᓂᖓᓄᑦ; 

 

 

ᐊᒻᒪ ᐃᒪᐃᒻᒪᑦ ᑲᑎᒪᔨᕋᓛᑦ ᖃᐅᔨᓴᓂᕐᒧᑦ ᑲᑎᒪᖃᑎᖃᓚᐅᖅᑐᑦ ᐃᓄᓐᓂᑦ ᑲᑎᒪᑎᑦᑎᓂᕐᒥᑦ ᐱᓕᕆᓂᖓᓄᑦ ᒥᔅᑕ 

ᐱᐊᓄ ᐅᕙᓂ ᐋᒡᒋᓯ 27, 2024;  

 

ᑲᑎᒪᔨᕋᓛᑦ ᖃᐅᔨᓴᓂᕐᒧᑦ ᓇᓗᓇᐃᖅᓯᓯᒪᔪᑦ ᐅᑯᐊ ᖃᓄᐃᓘᖅᑕᐅᓂᐅᓯᒪᓱᒋᔭᐅᔪᑦ ᓴᖅᑭᖅᑎᑕᐅᓚᐅᖅᑐᑦ:  

 

  a)   ᒥᔅᑕ ᐱᐊᓄ ᐱᓕᕆᓂᖃᓚᐅᖅᑐᖅ ᐃᒪᓐᓇᐃᑦᑑᒍᓐᓃᖅᑐᓂ ᐊᒻᒪ ᐊᔪᖏᓐᓂᖃᓂᕐᒧᑦ 

ᐱᓕᕆᑲᒻᒪᔅᓯᒪᓪᓗᓂ ᐃᓗᐊᓂ ᑐᑭᖏᓐᓂ ᐃᓚᒍᑕᒃᑲᓐᓂᖓ 22(2) ᒪᓕᒐᓕᕆᓂᕐᒧᑦ ᐃᖅᑲᓇᐃᔭᓂᕐᒧᑦ ᐱᖁᔭᖅ;  

 



  b)  ᒥᔅᑕ ᐱᐊᓄ ᐊᔪᖏᓐᓂᖃᓂᕐᒧᑦ ᐱᓕᕆᑲᒻᒪᔅᓯᒪᓪᓗᓂ ᐱᓕᕿᐊᖃᖏᓂᕐᒧᑦ ᐊᑐᖅᑕᐅᕙᑦᑐᓂ 

ᒪᓕᒐᓕᕆᓂᕐᒧᑦ ᐱᓕᕆᔪᓐᓇᓂᕐᒧᑦ, ᑐᓐᖓᓇᖅᑐᒥᑦ, ᐊᒻᒪ ᐊᑕᖐᓂᖃᖅᑐᒥ ᐱᑕᖃᕆᐊᖃᖅᑎᑕᐅᔪᓂᑦ ᒪᓕᒐᖏᑦ 

3.1−2 ᐊᒻᒪ 3.2−1 ᐊᑐᖅᑕᐅᔪᓐᓇᖅᑐᖅ ᒪᓕᒐᖏᑦ; ᐊᒻᒪ, 

 

ᑲᑎᒪᔨᕋᓛᑦ ᖃᐅᔨᓴᓂᕐᒧᑦ ᐋᖅᑎᑦᑕᐅᑎᑦᑎᔪᑦ:  

 

1.  ᒥᔅᑕ ᐱᐊᓄ ᐃᓕᓴᕆᔭᐅᓯᒪᔪᒥᑦ ᓈᒻᒪᒋᔭᐅᖏᓪᓗᓂ ᑲᑎᒪᔨᕋᓛᓄᑦ ᖃᐅᔨᓴᓂᕐᒧᑦ; 

 

2.  ᒥᔅᑕ ᐱᐊᓄ ᐊᑭᓖᔭᕆᐊᓕᒃ $1,500.00 ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ 

ᑐᓂᓯᓂᖃᕐᓂᐅᔾᔪᑎᐅᓗᓂ ᐊᑭᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᖃᓄᐃᓕᑎᑕᐅᓂᖓᓄᑦ ᐸᓯ−ᔨᔪᑎᓄᑦ ᐊᔪᖏᓐᓂᖃᓂᕐᒧᑦ 

ᐱᓕᕆᑲᒻᒪᓂᕐᒧᑦ. 

 

 

ᐅᓪᓗᖓ ᔮᓐᓄᐊᕆ 21, 2025.  

 

 


